
ᐃᓕᖁᓯᓕᕆᔨᒃᑯᑦ 
ᐃᓕᖁᓯᓕᕆᓂᖅ ᐃᑦᑕᕐᓂᑕᓕᕆᓂᕐᒧᓪᓗ ᑲᒪᒋᔭᐅᔾᕕᖓᑦ 

ᓄᓇᑐᖃᐃᑦ ᐊᑎᖏᑦᑕ ᑲᒪᒋᔭᐅᓂᖏᓐᓄᑦ ᐊᑐᐊᒐᖅ 
 

 
1. ᓯᕗᓪᓕᕐᒥ ᓇᓗᓇᐃᖅᓯᔾᔪᑦ: 
 

a) ᐃᒪᐃᒻᒪᑦ ᓄᓇᕗᑦ ᒐᕙᒪᖓᑦ ᐃᓕᑕᖅᓯᓯᒪᖕᒪᑦ ᐃᒻᒪᑐᖃᖅ ᐊᑐᖅᐸᓚᐅᖅᑕᖏᓐᓂᒃ 
ᑲᔪᓰᓐᓇᖅᖢᑎᒡᓗ ᑕᐃᒪᓐᖓᓂᒃ ᐊᒃᑐᓂᖃᕐᓂᖏᑦ ᐃᓄᐃᑦ ᓄᓇᑐᖃᖏᓐᓄᑦ; 

 
b) ᐊᒻᒪ ᐃᒪᐃᒻᒪᑦ ᐊᒃᑐᐊᓂᖃᕐᓂᖓᑦ ᐊᑯᓐᓂᖏᓐᓂ ᐃᓄᐃᑦ ᓄᓇᑐᖃᖏᓐᓄᓪᓗ 

ᑐᓐᖓᕕᒋᔭᐅᖏᓐᓇᕐᒪᑦ ᐱᖁᓯᑐᖃᑎᒍᑦ ᐋᕿᐅᒪᓂᖓᓂᒃ ᓄᓇᑐᖃᐃᑦ ᐊᑎᖏᓐᓂ; 
 

c) ᐊᒻᒪ ᐃᒪᐃᒻᒪᑦ ᐱᖁᓯᑐᖃᐃᑦ ᐊᑎᖏᑦ ᓄᓇᓕᕆᓂᕐᒧᑦ ᐊᒃᑐᐊᓂᖃᖅᑐᑦ ᑲᔪᓰᓐᓇᕐᓂᐊᕐᒪᑕ 
ᐃᓗᐃᑦᑑᔾᔪᑎᒋᔭᐅᓗᑎᒃ ᐅᖃᐅᓯᓕᕆᓂᕐᒧᑦ, ᐃᓕᖁᓯᓕᕆᓂᕐᒧᑦ ᐃᒻᒪᑐᖃᕐᓗ 
ᐊᑐᖅᑕᐅᓂᑯᕕᓂᐅᔪᓂᒃ ᓄᓇᕗᒥᐅᓄᑦ; 

 
d) ᐊᒻᒪ ᐃᒪᐃᒻᒪᑦ ᐃᓕᖁᓯᓕᕆᔨᒃᑯᑦ ᐃᓕᑕᖅᓯᓯᒪᖕᒪᑕ ᐱᓕᓚᕆᐅᓂᖓᓂᒃ ᐊᓯᐅᔨᑎᑦᓯᑕᐃᓕᓂᕐᒥᒃ 

ᖁᕐᕙᕆᐊᑎᑦᓯᓂᕐᒥᒡᓗ ᐊᑐᖅᑕᐅᖏᓐᓇᕈᑎᒃᓴᖏᓐᓂᒃ ᐃᖢᐊᖅᑐᑯᓪᓗ ᐱᖁᓯᑐᖃᑎᒍᑦ ᐊᑎᖏᓐᓂᒃ 
ᓄᓇᑐᖃᐃᑦ ᐅᑯᑎᒎᓇᖅ ᐃᓕᑕᕆᔭᐅᓯᒪᔪᑎᒍᑦ ᑎᒃᑯᐊᖅᑕᐅᓯᒪᓂᐊᕐᑐᓂᒃ; 

 
e) ᐊᒻᒪ ᐃᒪᐃᒻᒪᑦ ᓄᓇᕗᑦ ᒐᕙᒪᖓᑦ ᐱᓕᕆᐊᖃᕐᒪᑦ ᐃᓕᓯᓯᒪᓕᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐊᕿᐅᒪᓂᖏᓐᓂᒃ ᐱᔨᑦᓯᖅᑕᐅᓂᖏᓐᓂᒡᓗ ᒐᕙᒪᒃᑯᑦ ᐱᓕᕆᐊᖏᑦᑎᒍᑦ; 
 

f) ᐊᒻᒪ ᐃᒪᐃᒻᒪᑦ ᐃᓕᖁᓯᓕᕆᔨᒃᑯᑦ ᐊᖀᔭᕆᐊᖃᕐᒪᑕ ᐊᑐᐊᒐᒃᓴᒥᒃ ᐅᑯᓄᖓ ᓄᓇᑐᖃᐃᑦ 
ᐊᑎᖏᓐᓂᒃ ᓴᕿᑎᑕᐅᓯᒪᓗᑎᒃ ᐃᓕᑕᕆᔭᐅᓯᒪᓗᑎᒃ ᐱᔭᕆᐊᖃᕐᓂᖏᓐᓂᒃ.  

 
ᐅᓇ ᐊᑐᐊᒐᒃᓴᑦ ᐊᑐᖅᑕᐅᓂᐊᖅᐳᑦ ᐅᑯᓄᖓ.  
 
 
2. ᐅᓂᑉᑲᓕᐊᖓ ᐊᑐᐊᒐᒃᓴᐅᑉ 

 
ᓄᓇᕗᑦ ᒐᕙᒪᖓᑦ ᐱᓕᓚᕆᐅᓂᖏᓐᓂᒃ ᐃᓕᑕᑦᓯᓯᒪᖕᒪᑕ ᐃᓄᐃᑦ ᐃᓕᖁᓯᖓᓂᒃ ᐊᒻᒪ ᐃᒻᒪᑐᖃ 
ᐱᖁᓯᑐᖃᖏᑦᑎᒍᑦ ᐊᑎᑐᖃᐅᔪᓂᒃ ᓄᓇᒥ ᐃᑲᔪᖅᑐᐃᓯᒪᓪᓗᑎᒡᓗ, ᐅᑯᑎᒎᓇᖅ ᓇᓗᓇᐃᑦᑕᐅᓯᒪᓪᓗᑎᒃ 
ᐃᓕᑕᕆᔭᐅᓯᒪᔪᑎᒍᑦ, ᐊᓯᐅᔨᑎᑦᓯᑕᐃᓕᓂᕐᒥᒃ ᐊᑐᖅᑕᐅᔪᓐᓇᕐᓂᖏᓐᓂᒡᓗ ᐊᑎᑐᖃᐅᔪᑦ. 
 
3. ᐅᒃᐱᕆᔭᐅᓂᑐᖃᐃᑦ 
 
ᐅᓇ ᐊᑐᐊᒐᖅ ᑐᓐᖓᕕᖃᖅᐳᖅ ᐅᒃᐱᕆᔭᐅᓂᑐᖃᐅᔪᓂᒃ: 
 

a) ᐃᓄᐃᑦ ᐱᖁᓯᖓᑦᑎᒍᑦ ᓄᓇᐃᑦ ᐊᑎᖃᐅᓯᕕᓂᑐᖃᖏᑦ ᐅᖃᐅᓯᒃᑯᑦ ᐊᑎᖃᐅᓯᕕᓂᑐᖃᐅᕗᑦ 
ᓇᓗᓇᐃᑦᑕᐅᔭᕆᐊᖃᖅᐳᓪᓗ ᐃᓗᐃᑦᑑᓗᑎᒃ; 

 
b) ᓄᓇᕗᑦ ᒐᕙᒪᒃᑯᖓᑦ ᐃᑲᔪᖅᑐᐃᔭᕆᐊᖃᖅᐳᖅ ᖁᕐᕙᕆᐊᑎᑦᓯᓯᒪᓗᑎᒡᓗ ᐱᕙᓪᓕᐊᓂᖏᑦᑎᒍᑦ 

ᑎᑎᑐᖅᑕᐅᓂᖏᑦ ᑕᒪᒃᑯᐊ ᐃᓄᐃᑦ ᐱᖁᓯᖓᑦᑎᒍᑦ ᐅᖃᐅᓯᒃᑯᑦ ᐊᑎᖃᐅᓯᕕᓂᑐᖃᐅᔪᑦ; 
 

 
c) ᓇᓗᓇᐃᖅᓯᒪᑦᓯᐊᖅᑐᒥᒃ ᐋᕿᓯᒪᔭᕆᐊᖃᖅᐳᑦ ᐃᓕᑕᕆᔭᐅᓯᒪᓂᖅᑎᒍᑦ 

ᐃᓕᑕᕆᔭᐅᔪᓐᓇᖁᑉᓗᒋᑦ ᐱᖁᓯᕕᓂᖅᑐᖃᖅᑎᒍᑦ ᐊᑎᕕᓂᑐᖃᐅᔪᑦ ᓄᓇᓐᖑᐊᑎᒍᑦ 
ᑕᑯᒃᓴᐅᔪᓐᓇᖁᑉᓗᒋᑦ ᑕᒪᒃᑯᐊ ᐱᖁᓯᐅᔪᑦ ᑲᔪᓯᑕᐅᔪᓐᓇᖁᑉᓗᒋᑦ ᓄᓇᕘᒥᐅᑕᓄᑦ; 

 
d) ᑭᒃᑯᑐᐃᓐᓇᐃᑦ ᐊᔪᖏᑎᑕᐅᔭᕆᐊᖃᖅᐳᑦ ᐃᓕᓯᑎᑕᐅᔪᓐᓇᖁᑉᓗᒋᑦ ᐃᓚᐅᑎᑕᐅᔪᓐᓇᖁᓪᓗᒋᓪᓗ 

ᐋᕿᒃᓱᐃᕙᓪᓕᐊᓕᖅᑎᓪᓗᒋᑦ ᓇᓗᓇᐃᖅᑕᐅᓯᒪᓪᓚᑦᑖᖅᑐᒃᑯᑦ ᐃᓕᑕᕆᔭᐅᓯᒪᓂᖏᓐᓂᒃ 
ᐊᑎᕕᓂᑐᖃᐅᔪᑦ ᓄᓇᓐᖑᐊᕐᒥ ᑕᑯᒃᓴᐅᓂᐊᖅᑐᒥᒃ ᓄᓇᕘᒥ; ᐊᒻᒪ, 

 
e) ᐃᓄᐃᑦ ᕿᒻᒪᑯᓕᕆᔨᖏᑦᑕ ᐸᐸᑦᑎᔨᖏᑦ ᖃᐅᔨᑎᑕᐅᔭᕆᐊᖃᖅᐳᑦ ᐱᔾᔪᑎᓕᖕᓂ ᓄᓇᐃᑦ 

ᐊᑎᕕᓂᑐᖃᖏᓐᓂᒃ ᐃᓱᒪᓕᐊᕆᔭᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᑦ ᓄᓇᕘᒥ ᐊᖏᕈᑎᖏᓐᓂᒃ 
ᐃᓚᖓᓂ 33ᒥ, ᐃᓛᖁᕐᓂᖓᓂ 9ᒥ, ᓄᓇᕘᑕᕆᑎᐅᑉ ᐊᖏᕈᑎᖏᓐᓂᒃ. 

 
 
3. ᑭᒃᑯᓐᓄᑦ ᑐᕌᖓᓂᖃᕐᓂᖓ 
 
ᐅᓇ ᐊᑐᐊᒐᒃᓴᖅ ᑕᒪᐃᓐᓄᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᑐᕌᖓᔪᑦ, 
ᐱᓕᕆᖃᑎᒋᔭᐅᕙᒃᑐᓄᑦ ᑕᖄᓂᑐᐃᓐᓇᖅ ᓄᓇᕗᑦ ᒐᕙᒪᒃᑯᖏᑦᑕᓗ ᐱᓕᕆᔨᖁᑎᖏᓐᓄᑦ.  
 
 
4. ᑐᑭᖏᑦ  
 
ᐅᑯᐊ ᑕᑭᖏᑦ ᑐᕌᖓᓂᖃᕐᓂᐊᖅᐳᑦᖅ ᐆᒧᖓ ᐊᑐᐊᒐᐅᓂᐊᖅᑐᒧᑦ: 
 
ᐊᓯᐊᓂᖔᖅ  
ᐊᑎᖃᕐᓂᖓ:  ᐊᑎᕕᓂᑐᖃᖅ ᐊᑐᖅᑕᐅᒐᔪᒃᑐᑦ ᓄᓇᓕᒋᔭᐅᔫᑉ ᐃᓄᖁᑎᖏᓐᓄᑦ 

ᐊᑎᖃᕋᓗᐊᖅᑎᓪᓗᒍ ᐊᑐᖅᑕᐅᔪᒥᒃ ᒫᓐᓇᒧᑦ ᐃᓕᑕᕆᔭᐅᓯᒪᓪᓗᓂ.  
ᐊᖏᖅᑕᐅᒃᐸᑦ ᒥᓂᔅᑕᒧᑦ, ᐊᓯᐊᓂᒑᖅ ᐃᓇᖏᖅᑕᐅᓂᖓ 
ᐊᑎᑐᖃᖓᓂᒃ. 

 
ᐊᑐᖅᑕᐅᒐᔪᒃᑐᖅ  
ᐊᑎᖓ:   ᑕᐅᑦᑐᒃᑯᑦ ᐊᑎᖓ ᐊᑐᖅᑕᐅᒐᔪᒃᑐᖅ ᓄᓇᓕᒋᔭᐅᔫᑉ ᐃᓄᖁᑎᖏᓐᓄᑦ 

ᑕᐱᖃᖅᑎᑕᐅᓪᓗᓂ ᒫᓐᓇᒧᑦ ᐊᑎᖃᖅᑎᑕᐅᓂᖓᓄᑦ ᐊᑐᖅᑕᐅᓪᓗᓂ. 

ᓄᓇᓐᖑᐊᑎᒍᑦ 
ᐊᑎᖃᖅᑎᑕᐅᓂᖓ: ᐊᑎᓪᓚᖅᑖᖓ, ᐅᖃᐅᓯᕐᒥᒃ ᐊᑕᐅᓯᕐᒥᑦ ᒪᕉᖕᓂᔨᓘᓐᓃᑦ ᐅᖓᑖᓄᑦ 

ᑕᐃᒎᓯᓕᒃ, ᓇᓗᓇᐃᕈᑎᐅᕙᒃᑐᖅ ᑐᑭᖃᕐᓂᖓᓄᑦ ᑕᐅᑦᑐᐊᒍᑦ (ᐆᒃᑑᑦ, 
Alexander Bay), ᐃᓚᖃᑐᕿᓐᓇᕆᐊᓕᒃ ᓯᓚᐅᑉ 
ᖃᓄᐃᖃᖅᑕᕐᓂᖓᓄᑦ ᐅᑮᐅᑉ ᐃᓗᐊᓂ (ᐆᒃᑑᑦ, ᓯᓈ). 

ᓄᑖᒥᒃ  
ᐊᑦᓯᖅᑕᐅᓂᖓ: ᓄᓇᓐᖑᐊᑎᒍᑦ ᐅᕝᕙᓘᓐᓃᑦ ᐊᑎᑐᖃᕕᓂᖓ, ᓄᓇᓕᖕᓄᑦ 

ᐊᑐᖅᑕᐅᒐᔪᖏᑦᑐᖅ, ᑐᕌᖓᑎᑕᐅᔪᖅ ᓄᓇᓐᖑᐊᑎᒍᑦ 
ᓇᓗᓇᐃᖅᑕᐅᓯᒪᔪᖅ. 

 
ᐃᓕᑕᕆᔭᐅᓯᒪᔪᒃᑯᑦ 
ᐊᑎᖓ:   ᓄᓇᓐᖑᐊᑎᒍᑦ ᐅᕝᕙᓘᓐᓂᑦ ᓇᓃᓐᓂᖓᓂᒃ ᐊᑎᖃᖅᑎᑕᐅᔪᖅ 

ᐊᖏᖅᑕᐅᓯᒪᓪᓗᓂ ᐃᓕᑕᕆᔭᐅᓯᒪᔪᖅ ᐊᑎᖓ ᓄᓇᕘᑉ 
ᒐᕙᒪᒃᑯᖏᓐᓄᑦ.  ᑕᒪᒃᑯᐊ ᑮᓯᐊᓂ ᐃᓕᑕᕆᔭᐅᓯᒪᔪᑎᒍᑦ 
ᓴᕿᔮᖅᑎᑕᐅᔪᓐᓇᖅᐳᑦ ᒐᕙᒪᑐᖃᒃᑯᓐᓄᑦ ᐋᕿᒃᓱᖅᑕᐅᓂᑯᑦ 
ᐊᑎᕕᓂᑐᖃᖏᑦᑎᒍᑦ ᓄᓇᓐᖑᐊᑎᒍᓪᓗ, ᓇᓗᓇᐃᖅᓯᒪᔪᑎᒍᑦ 
ᑎᑎᕋᖅᓯᒪᔪᑦ, ᓴᕿᑎᑕᐅᓯᒪᔪᑦ ᐊᒥᓱᓕᐊᖑᓪᓗᑎᒃ, ᐊᒻᒪᓗ ᒪᓕᒐᑎᒍᑦ 
ᐸᐃᑉᐹᖏᑦᑎᒍᑦ ᐃᓕᑕᕆᔭᐅᓯᒪᔪᑦ. 

ᓇᓗᓇᖏᑦᑐᒥᒃ 
ᐱᒻᒪᕆᐅᓂᖓᓄᑦ  
ᐊᑎᖃᖅᑎᑕᐅᓂᖓ:  ᓄᓇᐅᑉ ᓇᓃᓐᓂᖓᓂᒃ ᐊᑎᖃᖅᑎᑕᐅᔪᖅ ᐃᓱᒪᓕᐊᕆᔭᐅᓯᒪᓂᑯ 

ᐃᒪᐃᑐᐃᓐᓇᕆᐊᓕᒃ (i) ᐊᐴᑎᖃᕈᓐᓇᖅᑐᖅ ᐊᓯᐊᓂᖔᖅ 
ᐊᑎᖃᕐᓂᖓᓄᑦ; (ii) ᐃᒻᒪᖄᓗ ᐃᓛᑰᕐᑐᓄᑦ ᐃᓄᖕᓄᑦ 
ᐱᒻᒪᕆᐅᑎᒋᔭᐅᓂᖓᓄᑦ ᓯᓛᑖᓃᓐᓂᖓᓄᑦ ᓇᔪᖅᑕᐅᔪᒧᑦ 
ᓇᓗᓇᐃᖅᑕᐅᓯᒪᓂᖓᓄᑦ; (iii) ᐃᒻᒪᖄᓗ ᓄᓇᓕᔾᔪᐊᕐᒧᑦ 
ᓯᓚᕐᔪᐊᒥᓘᓐᓃᑦ ᐃᓕᑕᕆᔭᐅᓯᒪᓂᖓᓄᑦ ᐅᕝᕙᓘᓐᓃᑦ, (iv) ᐃᒻᒪᖄᓗ 
ᐊᑲᐅᖏᓕᐅᕈᑎᖃᕐᓂᖓᓄᑦ ᐃᓕᖁᓯᖓᓄᑦ ᐱᔾᔪᑎᖃᑐᐃᓐᓇᕆᐊᓕᒃ. 

 
 
ᐊᑎᖃᐅᓯᕕᓂᑐᖃᖓ ᐊᑎᖃᓯᕕᓂᑐᖃᖓ ᐊᑐᖅᑕᐅᔪᖅ ᓇᓃᓐᓂᖓᓄᑦ ᓄᓇᓐᖑᐊᑎᒍᑦ 

ᑎᑎᖅᑕᐅᓯᒪᔪᖅ. 
 
ᐊᑎᖃᐅᓯᕕᓂᑐᖃᖏᓐᓄᑦ 
ᓇᓗᓇᐃᖅᑕᐅᓯᒪᓂᖏᑦ: ᖃᐅᔨᓴᖅᑕᐅᓯᒪᓂᑐᖃᖓᓄᑦ, ᖃᓄᖅ ᑕᐃᔭᐅᓂᖃᕐᓂᖓᓄᑦ, 

ᑎᑎᕋᖅᑕᐅᑦᓯᐊᖅᓯᒪᓂᖓᓄᑦ ᑕᒻᒪᖅᓯᒪᖏᑦᑐᒃᑯᑦ 
ᑎᑎᕋᖅᑕᐅᓯᒪᓂᖓᒍᑦ, ᖃᓄᕐᓗ ᐃᒻᒪᑐᖃ ᐊᑎᖃᖅᑎᑕᐅᓂᕕᓂᖓ 
ᓄᓇᑉ ᑕᐅᑦᑐᐊᒍᑦ; ᖃᓄᓪᓗ ᓄᓇᐅᑉ ᓇᓃᓪᓛᖅᑖᕐᓂᖓᓂᒃ ᖃᓄᕐᓗ 
ᐅᖓᓯᒃᑎᒋᓂᖓᓂᒃ ᓴᕿᑎᑕᐅᓯᒪᔪᑦ ᐅᕝᕙᓘᓕᓐᓃᑦ 
ᐃᓂᖓᓃᓐᓂᖓᓄᑦ; ᐊᒻᒪ, ᑲᑎᖅᑐᖅᑕᐅᓯᒪᓂᕕᓂᖓᓄᑦ 
ᐃᑦᑕᕐᓂᑕᓕᕆᓂᕐᒧᑦ ᐊᒃᑐᓂᖃᖅᑐᒥᒃ ᓇᓗᓇᐃᕈᑎᐅᓯᒪᔪᖅ ᐊᑎᖓᓄᑦ 
ᐅᕝᕙᓘᓐᓃᑦ ᑕᐅᑦᑐᖓᓄᑦ ᐊᑎᖃᖅᑎᑕᐅᓂᖓ ᐊᒃᑐᓂᖃᕐᓂᖓᓄᓪᓗ. 

 
 
5. ᐱᔪᓐᓇᕐᓂᖃᕐᓂᖅ ᑕᑎᖃᕐᓂᕐᓗ 
 
(1) ᑕᒪᐃᓐᓄᑦ ᑐᕌᖓᓂᓕᒃ 
 
ᐅᓇ ᐊᑐᐊᒐᖅ ᓴᕿᑎᑕᐅᓯᒪᕗᖅ ᐱᔪᓐᓇᕐᓂᖃᕐᓂᖏᓐᓄᑦ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ 

ᐱᔪᓐᓇᕐᓂᖃᕐᓂᐊᕐᓗᑎᒡᓗ ᐃᓚᖏᓐᓂᒃ ᐋᕿᔪᓐᓇᕐᓂᖃᕐᓗᑎᒃ ᐊᖏᕈᓐᓇᕐᓂᖃᕐᓗᑎᒡᓗ ᐊᑐᐊᕋᕐᒧᑦ. 
 
(a) ᒥᓂᔅᑕ 
 

ᒥᓂᔅᑕᐅᔪᖅ ᐃᓕᖁᓯᓕᕆᔨᒃᑯᓐᓄᑦ ᑕᑎᒋᔭᐅᓂᖃᕐᓂᐊᖅᐳᖅ ᐊᐅᓚᖅᓯᔩᑦ ᑲᑎᒪᔨᖏᓐᓄᑦ 
ᐊᑐᓕᖅᑎᑕᐅᓂᐊᕐᓂᖓᓄᑦ ᐊᑐᐊᐸᐅᑉ 

   
 
(b) ᒥᓂᔅᑕᐅᑉ ᑐᒡᓕᖓ 
 
 ᒥᓂᔅᑕᐅᑉ ᑐᒡᓕᖓ ᐃᓕᖁᓯᓕᕆᔨᒃᑯᓐᓄᑦ ᑕᑎᒋᔭᖃᕐᓂᐊᖅᐳᖅ ᒥᓂᔅᑕᒥᑦ ᑲᒪᒋᔭᖃᕐᓗᓂ 

ᑮᐅᔪᓐᓇᕐᓂᒃᑯᑦ ᒥᓂᔅᑕᒧᑦ ᐊᐅᓚᑎᑕᐅᓂᖓᓄᑦ ᐆᒪ ᐊᑐᐊᒐᕐᒧᑦ. 
 
 
(2) ᕿᒥᕈᔭᐅᔭᕆᐊᖃᖅᐸᖕᓂᐊᕐᓂᖓ 
 
(a) ᒥᓂᔅᑕ  
 
 ᒥᓂᔅᑕ ᐃᓕᖁᓯᓕᕆᔨᒃᑯᓐᓄᑦ ᑕᑎᖃᕐᓂᐊᖅᐳᖅ ᐊᐅᓚᖅᓯᔩᑦ ᑲᑎᒪᔨᖏᓐᓂᒃ 

ᐊᑐᓕᖅᑎᑕᐅᓂᖓᓂᒃ ᐊᑐᐊᒐᐅᑉ.  
  
(b) ᒥᓂᔅᑕ ᐃᒪᐃᓕᐅᖅᐸᖕᓂᐊᖅᐳᖅ: 
  
 (i) ᑎᒃᑯᐊᖅᓯᓯᒪᓗᓂ ᓄᓇᕘᒧᑦ ᓄᓇᓂᒃ ᐊᑎᑐᖃᓕᕆᓂᕐᒧᑦ ᓄᓇᕘᒧᑦ ᑭᒡᒐᖅᑐᐃᔨᐅᓗᓂ 

ᐅᑯᓄᖓ ᓄᓇᓐᖑᐊᓂᒃ ᐊᑦᓯᑐᐃᔩᑦ ᑲᑎᒪᔨᖏᑦ ᑲᓇᑕᒥ; 
 
 (ii) ᐱᖁᔭᐅᑎᓪᓗᒋᑦ ᐅᑯᓄᖓ ᓄᓇᓐᖑᐊᓂᒃ ᐊᑦᓯᑐᐃᔩᑦ ᑲᑎᒪᔨᕋᓛᖏᓐᓄᑦ, ᐊᖏᖅᐸᖕᓂᐊᖅᐳᑦ 

ᐃᓕᑕᕆᔭᐅᓯᒪᔪᓂᒃ, ᐃᓇᖏᖅᑕᐅᔾᔪᑎᖏᓐᓂᒃ, ᐊᑐᖅᑕᐅᒐᔪᒃᑐᓪᓗ, ᐊᒻᒪ ᓄᑖᑦ ᐊᑏᑦ; ᐊᒻᒪ, 
 

(iii) ᑐᓂᓯᕙᖕᓂᐊᖅᐳᑦ ᑐᓂᓯᔾᔪᑎᒃᓴᒥᒃ ᐅᑯᓄᖓ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ 
ᓇᓗᓇᐃᖅᓯᓂᖏᓐᓂᒃ ᑲᑎᒪᔨᓄᑦ ᐅᑯᓂᖓ ᐊᖏᖅᑕᐅᓂᖏᓐᓂᒃ ᐃᓕᑕᕆᔭᐅᓯᒪᔪᓂᒃ, 
ᐃᓇᖏᖅᑕᐅᔾᔪᑎᖏᓐᓂᒃ, ᐊᑐᖅᑕᐅᒐᔪᒃᑐᓪᓗ, ᐊᒻᒪ ᓄᑖᑦ ᐊᑏᑦ.  
 
 

(c) ᓄᓇᕘᒥ ᓄᓇᓐᖑᐊᓂᒃ ᐊᑦᓯᑐᐃᔩᑦ ᑲᑎᒪᔨᕋᓛᖏᑦ  
 
 ᐅᑯᐊ ᓄᓇᕘᒥ ᓄᓇᓐᖑᐊᓂᒃ ᐊᑦᓯᑐᐃᔩᑦ ᑲᑎᒪᔨᕋᓛᖏᑦ ᕿᒥᕈᕙᖕᓂᐊᖅᐳᑦ ᑕᒪᐃᓐᓂᒃ 

ᐱᖁᔭᐅᔪᓂᒃ ᓄᓇᐃᑦ ᐊᖏᓐᓂᒃ ᐊᖏᖅᑕᐅᔭᕆᐊᖃᕐᓂᖏᓐᓄᑦ ᐊᒻᒪ/ᐅᕝᕙᓘᓐᓂᑦ 
ᐊᓯᔾᔨᖅᑕᐅᓂᖏᓐᓂᒃ ᐊᒻᒪ ᐊᑐᓕᖁᔨᓗᑎᒃ ᐆᒧᖓ ᒥᓂᔅᑕᒧᑦ ᐃᓕᖁᓯᓕᕆᔨᒃᑯᓐᓄᑦ 
ᖃᓄᐃᓕᖓᓂᐊᕐᓂᖏᓐᓂᒃ ᐱᒻᒪᕆᐅᓂᖏᓐᓄᑦ, ᐃᓇᖏᖅᑕᐅᔾᔪᑎᖏᓐᓂᒃ, ᐊᑐᖅᑕᐅᒐᔪᒃᑐᓪᓗ, 
ᐊᒻᒪ ᓄᑖᑦ ᐊᑏᑦ.  

 
 
(d)  ᓄᓇᕘᒥ ᓄᓇᑐᖃᐃᑦ ᐊᑎᑐᖃᕕᓂᓕᕆᔨᖏᑦ 
 
 ᓄᓇᕘᒥ ᓄᓇᑐᖃᐃᑦ ᐊᑎᑐᖃᕕᓂᓕᕆᔨᖏᑦ ᐃᑲᔪᖅᑐᐃᕙᖕᓂᐊᖅᐳᑦ ᐅᑯᓂᖓ ᓄᓇᕘᒥ 

 ᓄᓇᓐᖑᐊᓂᒃ ᐊᑦᓯᑐᐃᔩᑦ ᑲᑎᒪᔨᕋᓛᖏᓐᓄᑦ ᐅᑯᑎᒎᓇᖅ :  
 
 (i) ᐱᖁᔭᐅᔪᓂᒃ ᐱᕙᓪᓕᐊᕙᒡᓗᑎᒃ ᐊᒻᒪ/ᐅᕝᕙᓘᓐᓃᑦ ᐃᓱᒪᒋᔭᐅᔪᑦ ᐊᑎᒃᓴᓄᑦ 

ᐊᖏᖅᑕᐅᔭᕆᐊᓕᖕᓂᒃ  ᐊᒻᒪ/ᐅᕝᕙᓘᓐᓃᑦ ᐊᓯᔾᔨᖅᑕᐅᓂᖏᓐᓄᑦ ᐃᓄᖕᒥᒃ ᐊᑐᓂᓐᖔᖅᑐᒥᒃ, 
ᓄᓇᓕᖕᓂ, ᖃᐅᔨᓴᕐᕕᔾᔪᐊᓂᒃ ᐃᓕᓐᓂᐊᕐᕕᖕᓂ, ᑲᑐᔾᔨᖃᑎᒌᓂᒃ, ᑲᓇᑕᐅᑉ ᑲᒐᕙᒃᑯᖏᓐᓂᒃ 
ᐊᒻᒪᓗ ᐊᕕᒃᑐᖅᓯᒪᐅᖅᑐᑦ ᒐᕙᒪᒃᑯᖏᑦᑕ ᐱᓕᕆᕝᕕᖏᓐᓂᒃ, ᐅᕝᕙᓘᓐᓂᑦ ᐅᑯᓇᓐᖓᑦ ᓄᓇᑐᖃᐃᑦ 
ᐊᑎᓕᕆᔨᑐᖃᖏᓐᓄᑦ ᖃᐅᔨᓴᖅᑕᐅᓂᖏᑦᑕ ᐱᓕᕆᐊᕆᔭᐅᓂᖏᑦ; 

 
 (ii) ᖃᓄᖅ ᐊᕕᒃᑐᖅᓯᒪᐅᒋᐊᖃᕐᓂᐊᕐᓂᖏᓐᓂᒃ ᐊᑐᓂ ᐊᑎᑦ ᐊᑐᖁᔭᐅᔪᑦ 
 

(iii) ᖃᐅᔨᒋᐊᖅᐸᒡᓗᑎᒃ ᐅᑯᓂᖓ ᐊᒻᒪᓗ ᐊᑐᓕᖁᔭᐅᔪᓂᒃ ᐱᕙᒡᓗᑎᒃ ᑐᕌᖓᓂᖃᖅᑐᓄᑦ 
ᓄᓇᓕᒋᔭᐅᔫᑉ ᒐᕙᒪᖏᓐᓄᑦ ᐱᔪᓐᓇᕐᓂᓕᖕᓄᑦ ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓂᒃ 
ᐊᑎᕆᔭᐅᓂᐊᖅᑐᑦ; 

 
 (iv) ᒥᐊᓂᖅᓯᕙᒡᓗᑎᒃ ᓄᓇᑐᖃᐃᑦ ᐊᑎᕕᓂᑐᖃᖏᓐᓂᒃ ᖃᐅᔨᓴᖅᑕᐅᓂᖏᓐᓄᑦ ᑐᒃᓯᕋᐅᑕᐅᔪᑦ 

ᐊᑎᕐᒧᑦ ᖃᓄᖅ ᐃᓱᒪᓕᐊᕆᔭᐅᓯᒪᓂᖏᓐᓂᒃ ᐊᒻᒪ ᐋᕿᒃᓱᐃᕙᒡᓗᑎᒃ, ᖃᓄᐃᓕᖓᓂᐊᕐᓂᖏᓐᓂᒃ 
ᓄᑕᐃᑦ ᐊᕕᒃᑐᖅᑕᐅᓯᒪᓂᐊᕐᓂᖏᓐᓂᒃ, ᖃᓄᕐᓗ ᑭᖑᓂᖓᓂᒃ ᐱᖁᓯᖃᓚᐅᓂᖓᓂᒃ 
ᑐᑭᓯᒋᐊᕈᑎᒥᒃ; 

 
 (v) ᖃᐅᔨᒋᐊᖅᐸᒡᓗᑎᒃ ᐅᑯᓂᖓ ᐃᓄᐃᑦ ᕿᒻᒪᑐᖃᕕᓕᕆᔨᖏᑦᑕ ᐸᐸᑦᑎᔨᖏᓐᓄᑦ ᐱᔾᔪᑎᓕᖕᓂ 

ᓄᓇᐃᑦ ᐊᑎᕆᓂᐊᖅᑕᖏᓐᓂᒃ ᐃᓱᒪᓕᐊᕆᔭᐅᓯᒪᓂᖏᓐᓂᒃ, ᐅᑯᓇᓂ ᐱᖁᔭᐅᓯᒪᔪᒥ ᐅᕙᓂ  
s33.9.2 ᒥ ᓄᓇᕘᑖᕈᑎᒧᑦ ᐊᖏᕈᑎᖏᓐᓂᒃ; 

 
 (vi) ᖃᐅᔨᑎᑦᓯᕙᒡᓗᑎᒃ ᑭᒃᑯᑐᐃᓐᓇᕐᓂᒃ ᑕᒪᐃᓐᓂᒃ ᓄᓇᐃᑦ ᐊᑎᖏᓐᓂᒃ 

ᐃᓱᒪᓕᐊᕆᔭᐅᓯᒪᓂᖏᓐᓂᒃ, ᐊᖏᖅᑕᐅᓂᖏᓐᓂᒃ ᐊᖏᖅᑕᐅᖏᓐᓂᖏᓐᓂᒡᓘᓐᓃᑦ, ᐅᑯᑎᒎᓇᖅ 
ᐊᑐᕐᓂᖃᕐᓗᑎᒃ ᖃᓄᑎᒋ ᐃᖢᐊᖅᑐᒃᑯᑦ ᖁᑦᓯᖕᓂᖃᕐᓂᖓᓂᒃ ᐱᒻᒪᕆᐅᑎᑕᐅᓂᖓᓄᑦ ᑕᒪᑐᒧᖓ 
ᐃᓱᒪᓕᐊᕆᔭᐅᓂᖓᓄᑦ; ᐊᒻᒪ 

 
(v) ᐊᓯᖏᓪᓗ ᖃᓄᖅ ᐃᓱᒪᓕᐅᕆᔨᐅᖃᑎᒋᔭᐅᔪᑦ ᐱᔾᔪᑎᖃᓪᓗᐊᕋᔭᖅᑐᒥᒃ ᑕᒪᑐᒧᖓ 
ᐃᖃᔪᖅᑐᐃᓂᕐᒥᒃ ᖃᐅᔨᓴᖅᑕᐅᓂᖃᖅᑎᓪᓗᒋᑦ. 

 
 
6. ᐃᓕᖁᓯᐅᕙᖕᓂᐊᖅᑐᑦ ᑲᒪᒋᔭᐅᓂᖏᓐᓄᑦ 
 
(1) ᐊᑏᑦ ᑐᓂᔭᐅᓂᖏᑦ 
       
      ᑐᑭᓯᕋᖅᑕᐅᓂᖏᑦ ᐊᑎᒃᓴᐃᑦ ᐃᓱᒪᓕᐊᕆᔭᐅᓂᖏᓐᓄᑦ ᑐᕌᖓᑎᑕᐅᔭᕆᐊᖃᖅᐳᑦ ᓄᓇᕘᒥ    
   ᓄᓇᑐᖃᐃᑦ ᐊᑎᑐᖃᓕᕆᔨᖏᓐᓄᑦ, ᐊᒻᒪᓗ ᐃᓚᓕᐅᑎᓯᒪᔭᕆᐊᖃᖅᐳᖅ ᐱᔾᔪᑎᒋᔭᐅᓂᖓᓄᑦ  
   ᐃᓱᒪᓕᐊᕆᔭᐅᔪᒧᑦ ᑐᒃᓯᕋᖅᑕᐅᓂᖏᑦ, ᓄᓇᖑᐊᒥᓗ ᓇᓃᓐᓚᖅᑖᕐᓂᖓᓂᒃ ᓇᓗᓇᐃᖅᑕᐅᓂᖓ ᐊᒻᒪ, 
   ᖃᐅᔨᒪᔭᐅᒃᖁᐸᑦ, ᐊᒃᑐᐊᓂᖃᖅᑐᒧᑦ ᑭᖑᓂᐊᒍᑦ ᖃᓄᐃᓕᖓᓚᐅᕐᓂᖓᓂᒃ ᑐᑭᓯᒐᒃᓴᒥᒃ ᓄᓇᐅᑉ  
   ᐊᑎᕆᓂᐊᖅᑕᖓᓄᑦ.  ᑐᒃᓯᕋᖅᑕᐅᔪᕐᓗ ᓇᓗᓇᐃᖅᓯᒪᔭᕆᐊᖃᖅᐳᖅ ᖃᓄᖅ ᐊᑎᖃᖁᔭᐅᓂᖓᓂᒃ  
   ᑐᓐᖓᕕᖃᕐᓂᖓᓂᒃ ᑕᒪᑐᒧᖓ ᐊᑐᖅᑕᐅᓂᐊᖅᑐᒥᒃ ᐊᑐᐊᒐᕐᒧᑦ, ᖁᕐᕙᕆᐊᕈᑕᐅᓗᓂᓗ  
   ᓇᓗᓇᐃᖅᑕᐅᓯᒪᔪᒃᑯᑦ ᐃᓕᑕᕆᔭᐅᓂᖃᕐᓂᖓᓂᒃ ᐊᑎᑐᖃᐅᔪᒧᑦ ᐱᖁᓯᒃᑯᑦ.  
     

(2) ᐊᓯᖔᒐᓂᒃ ᐊᑦᓯᖅᓯᓂᖅ 

ᓇᓗᓇᐃᖅᑕᐅᔪᓐᓇᖅᐸᑦ ᐊᑕᐅᓯᐅᑉ ᐅᖓᑖᓂ ᐊᑎᖃᕐᓂᖓᓂᒃ ᐊᑐᖅᑕᐅᒐᔪᒃᑐᒧᓪᓗ ᓄᓇᓕᒋᔭᐅᔪᒧᑦ 
ᓄᓇᓐᖑᐊᓕᐅᓂᕐᒧᑦ ᐃᓕᔭᐅᔭᕆᐊᓕᖕᒥᒃ, ᐃᓱᒪᒋᔭᐅᓯᒪᓂᐊᖅᐳᑦ ᑕᒪᑐᒧᖓ ᓇᓗᓴᐃᖅᑕᐅᓯᒪᓂᒃᑯᑦ 
ᐃᓕᑕᕆᔭᐅᔪᓐᓇᕐᓂᖏᓐᓂᒃ ᐊᑎᕆᖁᔭᐅᔪᓂᒃ. 

  
(3) ᐃᓄᒃᑎᑐᑦ ᑎᑎᕋᐅᓰᑦ 
 

ᑕᒪᐃᓐᓂᒃ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᑎᑎᕋᐅᓯᖏᑦᑕ ᐊᑎᖏᑦ ᐊᖏᖅᑕᐅᓯᒪᓂᐊᖅᐳᑦ 
ᑐᓐᖓᕕᖃᕐᓗᑎᒃ ᑎᑎᕋᐅᓯᖏᓐᓂᒃ ᐊᑐᖅᑕᐅᓂᖅᓴᐅᔪᒥᒃ ᐋᕿᒃᑕᐅᓯᒪᔪᑦ ᐃᓕᖁᓯᓕᕆᔨᒃᑯᓐᓄᑦ.  

  
(4) ᐊᑐᕐᓂᖅ ᐊᑐᖅᑕᐅᒐᔪᖕᓂᖅᓴᐅᔪᒥᒃ ᑕᐃᔭᐅᓂᖓᓂᒃ 
 
   ᐊᑐᕐᓂᖅ ᐊᑐᖅᑕᐅᒐᔪᖕᓂᖅᓴᐅᔪᒥᒃ ᑕᐃᔭᐅᓂᖓᓂᒃ ᑲᒪᒋᔭᐅᓂᖓ, ᐊᔪᕐᓇᖏᖅᑕᕌᖓᑦ, ᓄᑖᒥᒃ ᐊᑎᕐᒥᒃ 
   ᐊᖏᖅᑕᐅᔭᕆᐊᖃᖅᐳᖅ ᐊᑐᖅᑕᐅᒐᔪᖕᓂᖅᓴᐅᓂᖓᓄᑦᖅ ᓄᓇᓕᒋᔭᐅᔪᒥ.  ᐊᑐᕐᓂᖅ   
   ᐊᑐᖅᑕᐅᒐᔪᖕᓂᖅᓴᐅᔪᒥᒃ ᐊᑐᖅᑕᐅᔪᕐᓗ ᓄᑖᒥᒃ ᐊᑎᕐᒥᒃ ᓇᓗᓇᐃᖅᓯᒪᔭᕆᐊᖃᖅᐳᖅ ᖃᓄᖅ  
   ᑭᒡᓕᖃᓪᓚᖅᑖᕐᓂᖓᓂᒃ ᑕᒪᑐᒧᖓ ᐊᑎᕐᒧᑦ ᑐᕌᖓᓂᖃᖅᑐᒧᑦ (ᐆᒃᑑᑦ, ᓄᓇᕗᑦ, ᐅᓇᐅᖏᑦᑐᖅ  
   ᓄᓇᕗᑦ ᐊᕕᒃᑐᖅᓯᒪᓂᖓᓂᐅᖏᑦᑐᖅ). 

 
  
(5) ᐱᔪᓐᓇᕐᓂᖃᕐᓂᖅ ᐃᓱᒪᓕᐊᕆᔭᐅᑲᓐᓂᕐᓂᖓᓄᑦ  
 

ᒥᓂᔅᑕᐅᔪᖅ ᐃᒪᐃᓕᐅᕆᒍᓐᓇᖅᐳᖅ, ᓇᓪᓕᐊᑐᐃᓐᓇᖅ ᐃᓱᒪᒃᐸᑦ ᖃᓄᖅ 
ᐃᓱᒪᓕᕆᔭᐅᑲᓐᓂᕆᐊᖃᕐᓂᖓᓄᑦ, ᑐᓂᓯᔪᓐᓇᖅᐳᑦ ᐊᑎᐅᑉ ᐃᓱᒪᓕᐊᕆᔭᐅᓂᖓᓄᑦ ᐅᑎᖅᑎᓪᓗᒍ 
ᓄᓇᓐᖑᐊᓂᒃ ᐊᑦᓯᑐᐃᔩᑦ ᑲᑎᒪᔨᕋᓛᖏᓐᓄᑦ ᐃᓱᒪᓕᐊᕆᔭᐅᑲᓐᓂᖁᓗᒍ, ᐊᒻᒪ ᓇᓗᓇᐃᕆᔪᓐᓇᖅᐳᑦ 
ᐅᕝᕙᓘᓐᓂᑦ ᐊᖏᖅᑕᐅᖏᓐᓂᖏᓐᓂᒃ ᓇᓪᓕᐊᖕᓄᑦ ᐃᓱᒪᓕᐊᕆᔭᐅᓯᒪᓂᖓᓂᒃ ᑐᓐᖓᕕᖃᕐᓗᑎᒃ 
ᑎᓕᔭᐅᓯᒪᓂᖏᓐᓄᑦ ᐅᑯᓇᓐᖓ ᓄᓇᓐᖑᐊᓂᒃ ᐊᑦᓯᑐᐃᔩᑦ ᑲᑎᒪᔨᕋᓛᖏᓐᓄᑦ. 

 
 
7. ᐃᓱᒪᖅᓱᕈᓐᓇᕐᓂᖏᑦ ᐊᐅᓚᑦᓯᔩᑦ ᑲᑎᒪᔨᕋᓚᖏᑦ 
 

ᓇᓪᓕᐊᑐᐃᓐᓇᖅ ᐅᑯᓇᓂ ᐊᑐᐊᒐᐅᔪᒥ ᐃᓱᒪᒋᔭᐅᓯᒪᓂᖓᖏᓚᖅ ᖃᓄᖅ ᐃᓱᒪᖅᓱᕈᓐᓇᕐᓂᖏᓐᓄᑦ 
ᑭᒡᓕᖃᖅᑎᒋᓂᐊᕐᓂᖏᓐᓂᒃ ᐅᑯᐊ ᐊᐅᓚᑦᓯᔨᐅᔪᑦ ᑲᑎᒪᔨᖏᓐᓄᑦ ᖃᓄᖅ ᐃᓱᒪᓕᐅᕆᒍᓐᓇᕐᓂᖏᓐᓄᑦ 
ᐅᕝᕙᓘᓐᓂᑦ ᖃᓄᑐᐃᓐᓇᕐᓗ ᐱᓕᕆᓇᓱᐊᕈᑎᒋᓗᓂᔾᔪᒃ ᐅᖓᑖᓃᑦᑐᓂᒃ ᐅᕙᓂ ᐊᑐᐊᖓᐅᔪᒥ. 

 
  
ᑎᑎᕋᖅᑕᐅᓐᖓᐅᑎᖓ  
ᐊᑎᓕᐅᖅᑕᐅᓯᒪᔪᖅ : ᒪᓕᒐᓕᐅᖅᑎ ᐸᓪ ᐅᑲᓕᖅ 
    ᓯᕗᓕᐅᖅᑎ ᐊᒻᒪ ᐃᑦᓯᕙᐅᑕᐅᕆᔭᐅᔪᑦ ᐅᑯᓄᖓ ᐊᐅᓚᖅᓯᔩᑦ ᑲᑎᒪᔨᖏᓐᓄᑦ 

